AGUR, MARIA BELENGO

ABENDU aldiko 4. domekea /B

R/. Agur, Maria Belengo, Jesus haurrarekin;
Agur, graziaz betea, Jauna da zurekin.

' Jauna ta Jesus da zure
sabeleko fruitu;
andre guztien artean
bedeinkatua zu. R/.

2 Ama-semeak han dagoz
hain apal, hain xume:
ama, Andra Maria da,
Jaungoikoa ume. R/.

* Santa Maria Birjina,
Jainkoaren Ama:
otoitz egin gure alde,
Zagoz guregana.




ETA EZ GU TENTALDIRA EROAN
BAINA ATARA GAGIZUZ GATXETIK.

(Gurejauna altara gainean jarri daiteke. Agurtu ondoren —
belauna okertuz edo burua makurtuz—, esan):

—Jaungoikoaren Bildotsa, zeuk kentzen dozu
munduko pekatua: ERRUKI, JAUNA.

—Jaungoikoaren Bildotsa, zeuk kentzen dozu
munduko pekatua: ERRUKI, JAUNA.

—Jaungoikoaren Bildotsa, zeuk kentzen dozu
munduko pekatua: EMOIGUZU BAKEA.

(Hostia bat eliztarrei erakutsiz, esan:)

—Hona hemen Jaungoikoaren Bildotsa, hona
munduko pekatua kentzen dauana: zorion-
tsuak Jaunaren mahaira deituak.

* Jauna, ni ez naz inor zu nire etxean sartzeko,
baina esaizu hitz bat eta osatuko naz.

Jaunartzerako abestia
Kanta daigun guztiok / bihotza betean
gure Salbatzailea / etorri artean.

" Gauaren erdian da |2 «Nausia badator-ta
entzun dehadarra: lapurra bezala:

«Erne egon gaitezan | Jaunaren zain guztiok
badator Senarra!» aurkitu gaizala.»

Abenduko koroiaren inguruan

Ezer gitxi emon geikeo Jaungoikoari gure urrita-
sunetik eta gure ondasunetatik ere. Baina bai
emon geikeola gure eskuzabaltasuna eta bere
esanetara jartea. Abenduko laugarren kandela
honegaz Jainkoari gure esker ona adieraziko
deutsogu aukeratu egiten gaitulako.

Koroiaren inguruko abestia

Is B0, 1: Jagi zaitez, Jerusalen. (Udaia "a7)
Abendukao Karoia hendeinkatzean

Damu-otoitza

Ingurura lar egokituta, Jainkoaren bildur gara, harek gure
askapena eta poztasuna gauzatu gura dauzela konturatu ba-
rik. Damutu gaitezan Jainkoaren pozean bizi izan ahal iza-
teko:

—Jesus Jauna, gure artean jaioteko zarana, erruki, Jauna.
—Jesus Jauna, Jainkoaren poza dakarskuzuna, Kristo, erruki.
—Jesus Jauna, zugan Jainkoaren deia entzuten dogu. Erruki,
Jauna.

Ez dago aintzarik...

Egin daigun otoitz Jesus gure Jaunak egiten
eban lez: horretarako salmoak erabiliz:



Bada konpromiso bat gure beharrizanei erantzutea,
eta gure inguruko behartsuei laguntzea. Horren
ezaugarri dogu orain egiten dogun diru-batzea: CA-
RITASen bitartez egongo gara gaur gure diru-
eskeintzaz esaten Gabon jaiak behartsuekaz alkar-
banatu gura doguzala. Hau Jesusengandik beragan-
dik ikasi dogu.

ESKARIAK

T Jainkoak ondasunen jabe ez gaitu egin hareik
alperrik galtzeko, gure pozbide izan daitezan
baino, eta guztien artean alkarbanatzeko. “CA-
RITAS”’en deia entzuten dogu gure bihotzetan.
Jo daigun otoitzera:

—“Caritas”’ek izan daian indarra behartsuen ar-
tean Elizearen aurpegi errukitsua eta solida-
rioa agertzeko, eta danetarikoak alkartasun-
joko bideetara eroateko, eskatu deiogun Jau-
nari.

—“Caritas”en borondatez lan egiten dabenen
alde: adorea ez dakien falta, eta hartu behar
izaten dabezan mesprezu guztien gainetiko
irriparrea eta eskuzabala erakutsi ahal izan
daien, eskatu deiogun Jaunari.

—Agintarien alde: ondasunen jabe dirala barik

badago nagusiagorik, eta ikasi beharrik ere badauka erregek:
daukan guztia hartua dau, emon egin jako, ez da berea, edo-
zelan erabilteko: zerbitzeko dau.

Samuelen bigarren liburutik (2 Sm 7, 1-5. 8b-12. 14a. 16)

David erregea bere etxean bizi izaten jarri eta Jaunak inguruko
arerio guztiekin bakea emon eutsanean, esan eutsan erregeak Na-
tan profeteari: “Begira, ni zedrozko etxean bizi naz; Jainkoaren
kutxa, barriz, oihal-txabolan dago”.

Natanek erantzun eutsan erregeari: “Zoaz eta bete zeure asmoa,
Jauna Zugaz da-eta”.

Baina gau haretan bertan Jaunaren berbea etorri jakon Natani:
“Zoaz eta esaiozu nire morroi Davidi: ‘Hau dino Jaunak: Zuk eregi
behar al deustazu etxea, nire bizileku izan dadin? Neuk atara zin-
dudazan larreetatik, artaldeen atzetik, nire herri Israelen buruzagi
izan zeintezan. Zeugaz izan nozu, ibili zaran alde guztietan. Neuk
hondatu deutsudaz aurrean jarri jatzuzan arerio guztiak eta Nekk
emongo deutsut lurreko handikiena lako izen handia. Leku bat
emongo deutsat neure herri Israeli: han landatuko dot, bertan bi-
ziko da eta ez dau aurrerantzean estualdirik izango. Gaizkileek ez
dabe zapalduko antzina lez, nire herriaren gain buruzagiak ipini
nituanean lez. Bakea emongo deutsut arerio guztiekin. Errege-
ondorengotza emongo deutsula jakinazoten deutsu Jaunak.

Zeure egunak bete eta zeure gurasoekin atsedena hartuko dozu-
nean, ondorengoa emongo deutsut, zure erraietatik ataratakoa, eta
sendotu egingo dot haren erregetza. Aita izango nau harek Ni, eta
seme izango dot Nik ha.

Zure etxeak eta zure erregetzak betiko iraungo dabe nire aurrean,

’”

eta zure errege-aurkiak sendo iraungo dau beti’”.
Jaunak esana

Bigarren irakurgaia

Jainkoak ez dau beretzat gordeten bere izakerea: geugaz,
gizakiokaz alkarbanatu gura dau. Ez ete dogu hau, daukagun
ona besteekaz alkarbanatzeko deia?



T Aitaren eta Semearen eta Espiritu santuaren
izenean.
—Amen.

T Senideok: Abendualdiari itxaropen aldia deri-
txogu, salbamenaren barri dakarskulako. Profe-
tearen berbak doguz gidari, eta Bateatzailea eta
Maria jarraibide. Baina gehiago oraindk: gaurko
liturgian Jainkoaren aukeraketearen barri izango
dogu. Dabid da errege aukeratua; Maria da ama-
tzarako emakume aukeratua. Eta ezin ete gein-
tekez gutariko bakotxa izan aukeratuak salba-
menaren poza bizi izateko eta haren barri
emoile izateko? Geure esku dago. Bilatu daigun
Jainkoagaz eskuzabal izatea, CARITASen deiari
erantzunez. Ondo etorri.

Sarrera-abestia

Zatoz, Jauna! Gaur zai duzu mundua,
zori gaitzez hain da hondatua!

Zatoz, Jauna! Zabal, otoi, zerua:
Etor bedi zure erreinual

Zatoz, Jauna! Lokarriak zuk hautsi.
Munduz mundu bihotzetan mintza.

Zatoz, Jauna! Ager zaitez ta jaitsi:
Etor bedi zure erreinual

OTOITZA

Ondasun guztien iturri zaran Jainkoa,

Zzeure seme-alabatasunez jantzi

eta era guztietako ondasunez inguratu gaituzu
lurralde eder-aberats honetan.

Ondasunak neurritsu erabili daiguzala,
izan daiguzala gogoan behartsuak,

izan daiela leku gure artean etorkinek,

eta baita umeek, zaharrek eta gaisoek ere.

Gure esku-lana zeuri zuzendutako abestia

eta gure poza zeugandik dogun erantzuna
izan daitezala, ez gure lorpena,

Zzeure seme-alabatasunaren ezaugarri gara-ta.

Zatoz, Jesus Jauna!

T Bedeinka gaizala Jainko ahalguztidunak: Aitak
eta Semeak eta Espiritu santuak.
—Amen.

T Goazen Jaunaren bakean.
—Eskerrak Jainkoari.

Azkenerako abestia

Ama maite Maria egiguzu lagun
zure bitartez Jesus ikusi dagigun.



(otoitz hau jesarrita egin daiteke)

Erantzun salmoa
Sal 88, 2-3. 4-5. 27 eta 29

R/. Jauna, zure maitasuna abestuko dot betiren beti.

ABO4B Ps 088

+ 4 I
Jau-na, zu-re mal- ta- su-na  a-bes- tu- ko dot be - ti-renbe - ti

Jauna, zure maitasuna abestuko dot betiren beti,
zure leialtasuna adierazoko gizaldiz gizaldi.

Esan dozu-eta: “Maitasuna betiko dot eregi”,
zure leialtasuna zeruan dozu sendo jarri. R/.

“Egin dot nire hautatuagaz ituna,

David nire morroiari zin egin neutsona:
Betiko sendotuko dot zure hazia,
menderen mende eregiko zure aurkia”. R/.

Berak deituko nau: “Zu zaitut Aita,

ene Jainko, nire salbamenaren Harkaitza”.
Gordeko deutsat beti nire maitasuna,
zintzo izango egin neutson ituna. R/.

HITZAREN LITURGIA

Lehenengo irakurgaia

Profetak argitzen deutsoz begiak erregeri. Nagusi izan arren,

— 4 —

ondasunen banantzaile dirala onartu daien,
eta behartsuenak babesten jardun daien, es-
katu deiogun Jaunari.

—Euren ondasunak dirala-ta esplotatuak diran
gizaki eta herrien alde: esplotazino egoeratik
urteteko gauza izan daitezan eta behar daben
horretarako laguntza ere izan daien, eskatu
deiogun Jaunari.

—Otoitzerako alkartu garanok eta eguneroko
ogia eskatzen dogunok izan daiguzan gogoan
gure inguruko behartsuak eta baita ondasunak
neurritsu erabili behar doguzela ere, eskatu
deiogun Jaunari.

T Gure otoitzak Jesus Jaunak irakatsitakoan
indar hartu daian, esan daigun gogotsu, Jesusek
berak irakatsitako otoitza:

GURE AITA ZERUETAN ZARANA,

SANTU IZAN BEDI ZURE IZENA,

ETOR BEDI ZURE ERREINUA,

EGIN BEDI ZURE NAHIA

ZERUAN BEZELA LURREAN ERE.
EMOIGUZU GAUR EGUN HONETAKO OGIA,
PARKATU GURE ZORRAK

GEUK ERE GURE ZORDUNEI

PARKATZEN DEUTSEGUN EZKERO



San Paulo Apostoluak Erromatarrei egindako gutunetik (Erm 16,
25-27)

Senideok: Aintza Jainkoari, nik iragarten dodan Barrionaren eta
Jesu Kristori buruzko nire predikuaren arabera fedean sendotu zai-
kiezan Jainkoari. Prediku honen bidez, betidanik ezkutuan eukan
misterioa agertu dau Jainkoak. Misterio hori orain azaldu da, Profe-
ten idazkiek esan eben lez, eta, betiko Jainkoaren erabagiaren
arabera, herri guztiei adierazo jake, Jainkoari fedezko erantzuna
emon deioen. Jainko horri, jakintsu bakarrari, aintza Jesu Kristoren
bitartez, gizaldi eta gizaldietan. Amen.

Jaunak esana

Ebanjelioa

Ezezagunari bildur deutsogu. Baina Jainkoa isil-
ka eta gozoki jatorku, baimen eskatzen. Egin
deiogun harrera ebanjelio honetan Aleluia abes-
tuz, zutunik.

ABENDVUALDIRAKO Aleluia: Urraty eizue (5., 8/41)

|||||||
L E——— — —

Jesu Kristoren Ebanjelioa San Lukasen liburu-
tik (Lk 1, 26-38)

Aldi haretan, Gabriel aingerua bialdu eban Jain-
koak, Nazaret eritzon Galileako herri batera,
birjina bategana; birjineak Maria eban izena eta
Jose eritzon Daviden jatorriko gizon bategaz ez-
kontzeko berbea emonda egoan.

Aingeruak, Mariaren etxean sartu eta esan eu-
tsan: “Poztu zaitez, graziaz bete hori! Jauna

Zugaz”. lkaratu zan Maria berba hareek entzu-
tean, eta pentsatzen jarri zan, zer izan ete ei-
tekean halako agur ha.

Aingeruak esan eutsan: “Ez izan bildurrik, Maria;
Jainkoak gogoko zaitu. Begira, sabelean sortu
eta semea izango dozu, eta "Jesus' ezarriko
deutsazu izena. Handia izango da; Goi-goikoaren
Seme deituko deutsoe, eta Jainko Jaunak bere
aita Daviden errege-aurkia emongo deutso; Ja-
koben herriaren errege izango da beti, eta ha-
ren erregetzak ez dau azkenik izango”.

Mariak esan eutsan aingeruari: “Zelan jazo dai-
teke hori, ez naz-eta inongo gizonagaz bizi”.
Aingeruak erantzun eutsan: “Espiritu Santua jai-
tsiko da zugana eta Goi-goikoaren indarrak bere
kerizpean hartuko zaitu; horregaitik, zugandik
jaioko dana santua izango da eta Jainkoaren
Seme deituko deutsoe. Hara, Elisabet zure seni-
dea ere umedun dago bere zaharrean, eta sei
hilabeteko dago agorra ei zana; Jainkoarentzat
ez da-eta ezer ezinik”.

Mariak, orduan: “Hona hemen Jaunaren mira-
bea; jazo bekit zuk dinozun lez”. Eta aingeruak
itzi egin eban.

Jaunak esana

(Ondoren DIRU-BATZEA, egin daiteke)
Oharra



